
Nuevos actos d’homenaxe a Manuel Menéndez Garcia

Siguiendo les iniciatives entamaes pol Seminariu de Filolox{a Asturiana de la
Universidd d’Uviéu na seronda del 2014 n’alcordanza de la figura y obra del dia-
lectélogu asturianu Manuel Menéndez Garcfa, a lo llargo del primer trimestre del
presente 2015 tuvieron llugar nuevos actos, nesti casu en dos villes del occidente
asturianu (Navelgas y Grau) y de distinta naturaleza y temdtica.

El primeru d’ellos, sol titulo xenéricu Manuel Menéndez ya la Asturias Occi-
dental mediu sieglu depuéis celebrése na tarde del vienres 27 de febreru na Casa
de Cultura del citdu llugar del conceyu de Tinéu. Ende participaron 'alcalde de
Tinéu, el director del Aula Universitaria Valdés Salas y el director del Real Institutu
d’Estudios Asturianos, Ramén Rodriguez. En pronunciaos los discursos inaugura-
les, procedidse a la presentacién del llibru inéditu de Manuel Menéndez, £/ Cuarto
de los Valles. I11. Toponimia, refranes y conjuros polos sos editores, Ramén d’Andrés
y Taresa Ferndndez Lorences. Siguié darreo la presentacién del mapa de toponi-
mia tradicional del Conceyu de Tinéu por Fernando Alvarez-Balbuena ya Andrés
Menéndez (miembros de I'asociacién «El Teixu») y zarrése 'actu con un recital de
poesfa a cuenta de los poetes Xuan Bello, Antén Garcfa ya Miguel Rojo. Nel actu
quedara inaugurada tamién la exposicién de fotografia L'Asturias occidental antias
ya giiei, abierta durante les dos selmanes.

Finalmente, el vienres 13 de marzu del 2015 celebrése nel Aula de les Metdfores
de la Casa la Cultura de Grau 'actu «De la llingua a la lliteratura», un recital poé-
ticu que valié igualmente de marcu de reflexdn acerca de la poesfa nasturianu occi-
dental de les tltimes décades y la influencia que nella exercid (en cuantes a la con-
formanza d’un modelu llingiiisticu referencial occidental) la obra d’investigacién
dialectoldxica y de recopilacién de lliteratura oral-tradicional de Manuel Menéndez

Garcfa. Abrié I'actu Leopoldo Sdnchez Torre (director del Aula), que lle6 unes
palabres d’Arturo y Marta Menéndez Abella, fios del fildlogu homenaxdu. De
sigufo, Xulio Viejo Ferndndez fixo una disertacién sobre I'asturianu occidental, la
obra de Manuel de Menéndez y la so importancia na configuracién d’una llingua
lliteraria nel Surdimientu. Finalmente, los escritores Xuan Bello, Miguel Rojo y
Antén Garcia falaron de les vivencies que, como falantes d’asturianu occidental, los
enguizaron al llabor lliterariu y de la so percepcién unitaria de la llingua asturiana,
de culld del pesu y del apreciu na so obra pola so variedd occidental nativa.

Nestes actividaes coordinaes pol Seminariu de Filoloxfa Asturiana colaboraron
instituciones como’l Real Instituto de Estudios Asturianos, la Fundacién Valdés
Salas y 'Aula Valdés Salas de la Universidd d’Uviéu, la Fundacién Aula de las Me-
tdforas de Grau y los conceyos de Tinéu y Grau.

Homenaxe al catedrdticu José Antonio Martinez Garcia

El vienres 29 de mayu del 2015 celebrése nel Paraninfu de la Universidd d’Uviéu
I’homenaxe que los sos colegues-y dedicaron al profesor José Antonio Martinez,
catedrdticu de Llingua Espafiola, con motivu de la so préxima xubilacién.

Lactu, presidiu pol rector de la Universidd, Vicente Gotor, abriélu’l profesor
Félix Ferndndez de Castro del Departamentu de Filolox{a Espafiola, que fixo re-
cordanza de la so démina d’alumnu del homenaxdu y la influencia de les sos ense-
fiances. De secute, entregd-y al profesor Martinez el primer exemplar del volume
Studium grammaticae. Homenaje al profesor José A. Martinez, onde afonden en
diversos temes gramaticales filSlogos y llingiiistes d’'un bon ndmberu d’universidaes
espafioles y estranxeres.

Darréu, el profesor Ramén d’Andrés, coordinador del Seminariu de Filoloxia
Asturiana, falé del papel decisivu que xugé José Antonio Martinez pal normal
allugamientu académicu de la Filoloxfa Asturiana na Universidd d’Uviéu, dende
los variaos cargos de xestién qu’exercid na so trayectoria profesional. Entregé-y
al homenaxdu’l primer exemplar del nimberu especial de la Revista de Filoloxia
Asturiana, ticuldu Varia asturlleonesa n’homenaxe a José Antonio Martinez.

Siguié-y nel turnu de la palabra Pilar Garcfa Mouton, llingiiista del Conseyu
Superior d’Investigaciones Cientifiques (CSIC) de Madrid, que sorrayé 'amistd y
compafierismu de José Antonio Martinez, como universitariu y como investigador,
y acabé la intervencién lleéndo-y un poema d’Angel Gonzdlez.

Pela so parte, Guillermo Rojo, catedrdticu de Llingua Espafiola na Universidd
de Santiago de Compostela, fixo un repasu al desendolcu de la llingiiistica fun-
cional n’Espafa de magar los afios 80, al empar que recordd les tresformaciones
institucionales de la universidd espafiola qu'a la so xeneracién, la de José Antonio
Martinez y él mesmu, -yos tocd encabezar.

El director xeneral de Patrimoniu del Principdu d’Asturies, I'historiador Adolfo
Asensio, emponderd’l llabor de Martinez nos afios dificiles de la modernizacién
de la Universidd d’Uviéu.

Zarrd lactu’] rector de la Universidd, que-y agradecié a José Antonio Martinez
los llargos afios de serviciu y prestiu a la institucién.

